
Citazzjoni Numru. 276/2008 
 
 
 

Kontrollur tad-Dwana 
 

vs 
 

Carmelo Caruana Company Limited 
(C – 9616) 

 
 
Il-Qorti, 
 
Rat ir-rikors promotur datat it-18 ta’ Marzu, 2008, li 
permezz tieghu s-socjeta` rikorrenti Carmelo Caruana 
Company Limited sintetikament ippremettiet is-segwenti: 
 
1. Illi l-azzjoni odjerna giet mehuda mis-
socjeta` rikorrenti fuq indikata wara li kienet giet notifikata 
b’ittra ufficcjali mibghuta mill-intimat Kontrollur tad-Dwana, 
u datata t-3 ta’ Marzu, 2008, (ara fol 3); 

2. Illi l-istess ittra ufficcjali giet introdotta ai 
termini tal-artikolu 466 (1) tal-Kodici ta’ Organizzazzjoni u 
Procedura Civili; 
 
3. Illi ghalhekk ir-rikors odjern tas-socjeta 
rikorrenti hu ntiz biex jopponi t-talba tal-imsemmi ntimat; 
 
4. Illi in sintesi l-intimat interpella lis-socjeta` 
rikorrenti biex thallas is-somma ta’ mitejn u erbghin elf, 
hames mija u sitta u disghin Ewro u wiehed u tletin 
centezmu, (€240,596.31), allegatament dovuta ghal dazju 
wara mportazzjoni allegatament ibbazata fuq 
dokumentazzjoni falza; 
 
5. Illi s-socjeta` rikorrenti tirribatti l-
allegazzjonijiet migjuba kontriha kemm ghaliex infondati 
fil-fatt u fid-dritt, kemm ghaliex qatt ma mpurtat f’Malta l-
oggett allegat mill-Kontrollur intimat, (tewm); 
 
6. Illi l-involviment tas-socjeta` rikorrenti fl-
importazzjoni de quo kienet limitata ghall-kwalita` taghha 
ta’ “shipping agent” tal-konsenjatarji u in effetti la qatt 
ghamlet dikjarazzjoni t’importazzjoni, u lanqas qatt 
issottomettiet f’isimha xi dokumenti relattivament ghall-
konsenja in dizamina, izda dawn dejjem kienu f’isem il-
klijenti taghha li mportaw il-konsenja de quo; 
 
7. Illi ghaldaqstant titlob li l-pretensjonijiet 
sollevati mill-Kontrollur intimat jigu dikjarati nfondati; 
 
Rat ir-risposta identika tal-Kontrollur intimat datata s-16 
t’April, 2008, li sintetikament irrisponda s-segwenti: 
 
1. Illi l-Avukat Generali ma giex debitament 
notifikat bir-rikors promotur ai termini tal-artikolu 181B tal-
Kap 12; 
 
2. Illi l-ammont pretiz mill-Kontrollur intimat fl-
ittra ufficcjali tieghu fuq gia` ndikata hu lilu dovut mis-
socjeta` rikorrenti; 

3. Illi kemm –il darba s-socjeta` rikorrenti 
ghandha relazzjoni guridika – kummercjali ma’ terzi, allura 
ghandha drittijiet rizervati fil-konfront taghhom, u dan, 
nonostante l-estraneita` tal-Kontrollur intimat ghall-istess; 
 
4. Illi di piu`, s-socjeta` rikorrenti qatt ma 
ddikjarat li qed tagixxi in rapprezentanza ta’ terzi kif titlob 
il-ligi; 
 
5. Illi ghalhekk it-talba tal-Kontrollur intimat 
kontenuta fl-ittra ufficcjali de quo hi gusta u skont il-ligi u 
konsegwentement, ghandha tigi kkonfermata; 
 
6. Illi di piu`, ghaldaqstant, jitlob li t-talba tas-
socjeta` rikorrenti tigi michuda, bl-ispejjez; 
 
Rat ir-rikors tal-Kontrollur intimat datat l-14 ta’ Mejju, 
2008, li permezz tieghu talab l-awtorizzazzjoni ghal 
korrezzjonijiet fir-risposta tieghu hemm indikati; 
 
Rat li l-korrezzjonijiet mitluba gew milqugha minn din il-
qorti diversament preseduta, (ara fol 8); 
 
Rat il-verbal datat is-16 t’April, 2008, li permezz tieghu l-
abbli rapprezentant legali hemm indikata laqghet in-
notifika tar-rikors promotur f’isem l-Avukat Generali, (ara 
fol 9); 
 
Rat il-provi migbura mill-assistant gudizzjarju nominat 
minn din il-qorti diversament preseduta; 
 
Rat ir-rikors datat l-14 ta’ Mejju, 2008; 
 
Illi a skans ta’ dilungar inutili taghmel referenza ghas-
sentenza moghtija llum stess minn din l-istess qorti kif 
preseduta – Rikors Numru 275/08 fl-atti tal-ittra Ufficcjali 
ta’ l-4 ta’ Marzu, 2008, fl-ismijiet: Kontrollur tad-Dwana vs 
Carmelo Caruana Company Limited (C – 9616), u 
tiddikjara li qed taghmel pjena referenza ghas-sentenza 
hawn indikata li allura taghmel ukoll stat ta’ fatt anke fil-
procedura odjerna; 

Ghaldaqstant, in vista tal-premess, filwaqt li takkolji t-
talbiet tal-Kontrollur intimat, tirrespingi t-talbiet tas-socjeta` 
rikorrenti Carmelo Caruana Company Limited, bl-ispejjez. 
 
 
____________________ 
Onor. Imhallef Silvio Meli 
 
 
 

< Sentenza Finali > 

